
ABSTRAK 

 

Kajian dijalankan di sekitar Pekan Pitas dalam Daerah Pitas. Luas kawasan kajian 

adalah 59.8 kilometer persegi. Objektif kajian adalah untuk mengenalpasti faktor-

faktor berlakunya banjir di kawasan kajian, menghasilkan peta kerentanan banjir di 

kawasan kajian dan mengenalpasti kawasan kerentanan banjir di kawasan kajian. 

Kawasan kajian didasari oleh dua unit batuan, iaitu Formasi Bongaya yang berusia 

Miosen Akhir dan Aluvium Resen. Antara faktor-faktor penyebab banjir di kawasan 

kajian adalah jumlah hujan kumulatif yang tinggi, topografi yang rendah, sistem 

saliran bermeander, profil sungai yang lebar dan cetek serta air pasang tinggi dari 

laut. Analisis banjir menggunakan tiga faktor iaitu ketinggian topografi kawasan, 

jarak dari sungai dan jenis guna tanah telah menghasilkan peta potensi banjir dan 

kerentanan banjir. Peta potensi banjir menunjukkan 44.9% kawasan yang potensi 

sangat tinggi, 15.9% potensi tinggi, 12.6% potensi sederhana, 3.6% potensi rendah 

dan 23% potensi sangat rendah. Sementara peta kerentanan banjir menunjukkan 

22.8% kawasan yang kerentanan sangat tinggi, 31.5% kerentanan tinggi, 23.7% 

kerentanan sederhana, 7.7% kerentanan rendah dan 14.3% kerentanan sangat 

rendah. Kawasan kerentanan banjir sangat tinggi merangkumi beberapa 

perkampungan seperti Kampung Kusilad, Kampung Kabatasan, Kampung Kemiri, 

Kampung Sibaung, Kampung Feri, Kampung Pitas, Kampung Kerisik, Kampung 

Kalumpang, Kampung Taka, Kampung Kalipoun, Kampung Senaja, Kampung Sinasak 

dan Kampung Temberledan. Kawasan kerentanan banjir sangat rendah merangkumi 

Kampung Saab, Kampung Kusilad (atas bukit), Kampung Rukom Darat, Kampung 

Andap dan Pekan Pitas. 

ABSTRACT 

 

FLOOD SUSCEPTIBILITY ANALYSIS IN PITAS DISTRICT, SABAH, 

MALAYSIA 

 

The study was conducted in the vicinity of the town of Pitas in Pitas District. Study 

area is 59.8 square kilometers. The objectives of the study are to determine the 

factors causing the flood, to produce a map of susceptibility of flooding in the study 

area and to identify areas of susceptibility of flooding in the study area. The study 

area consists of Bongaya Formation Late Miocene Age and Alluvium Resen. Among 

the factors that cause flooding in the study area is the high amount of cumulative 

rainfall, low topography, meandering river, wide and shallow river profile, and high 

sea tides. The analysis uses three factors, namely flood elevation topography of the 

region, the distance from the river and the type of land use has resulted in potential 

flood map and flood vulnerability map. The flood potential map shows 44.9% very 

high flood potential, 15.9% high flood potential, 12.6% moderate flood potential, 

3.6% low flood potential and 23% very low flood potential. While flood susceptibility 

map shows that 22.8% very high flood susceptibility, 31.5% high flood susceptibility, 

23.7% moderate flood susceptibility, 7.7% lower flood susceptibility and 14.3% very 

low flood susceptibility. The areas with very high flood susceptibility includes 

Kampung Kusilad, Kampung Kabatasan, Kampung Kemiri, Kampung Sibaung, 

Kampung Feri, Kampung Pitas, Kampung Kerisik, Kampung Kalumpang, Kampung 

Taka, Kampung Kalipoun, Kampung Senaja, Kampung Sinasak and Kampung 

Temberledan. The areas with very low flood susceptibility includes Kampung Saab, 

Kampung Kusilad (on the hill), Kampung Rukom Darat, Kampung Andap and Pekan 

Pitas. 

BAB 1 

 

PENDAHULUAN 

 

 

1.1 Pengenalan 

Banjir dirumuskan sebagai bencana alam yang paling kerap berlaku di Malaysia dan 

secara umumnya punca kejadian banjir yang melanda di negara ini adalah 

disebabkan oleh keamatan hujan yang tinggi setiap kali pertukaran musim monsun 

yang melanda dua kali dalam setahun.  

 

Berdasarkan kajian awal yang telah dilakukan, banjir yang berlaku di 

Daerah Pitas sering berlaku pada awal dan hujung tahun iaitu pada musim Monsun 

Timur Laut. Banjir di kawasan kajian adalah banjir sungai iaitu banjir di hilir sungai 

yang melibatkan kawasan yang luas. Banjir yang berlaku juga adalah banjir 

monsun. Kawasan kajian di Pitas juga merupakan kawasan takungan banjir. 

 

Pitas telah dilanda banjir sejak tahun 1915 lagi. Banjir yang berlaku pada 

bulan Disember yang disebabkan oleh hujan lebat telah menyebabkan kawasan 

Kusilad dan kawasan hulu Sungai Bengkoka banjir. Selepas itu pada tahun 1926, 

musim hujan lebat telah merosakkan ladang-ladang milik warga British pada masa 

itu apabila lading-ladang mereka ditenggelami air (TBNB, 1927). Pada tahun 1970-

an, tiada laporan banjir diperolehi namun menurut kata penduduk Pitas, banjir 

yang besar pernah berlaku pada tahun 1979. Pada tahun 1981 iaitu pada bulan 

Januari, Pekan Pitas dilanda banjir dengan kedalam air setinggi 1.20 meter dan 

seramai dua ratus mangsa dipindahkan. Banjir ini telah memusnahkan lima ratus 

ekar padi dengan anggaran kerugian sebanyak RM 368,000 (JPS Kudat, 1981). 

Tujuh tahun kemudian, Pitas sekali lagi dilanda banjir disebabkan oleh hujan yang 

lebat.  

  

Pada penghujung tahun 2006, Pitas telah dilanda banjir gelombang pertama 

yang melibatkan sebanyak 42 buah kampung di bahagian hulu dan hilir Sungai  

 

 

 



2 

 

Bengkoka. Hujan lebat yang turun telah menyebabkan air dari Sungai Bengkoka 

dan anak sungai melimpah. Limpahan air banjir ini telah merosakkan 13 buah 

rumah, memusnahkan pelbagai tanaman seperti padi dan mengorbankan banyak 

ternakan seperti ternakan komersil iaitu itik penelur. Banjir gelombang kedua telah 

melanda pada awal Januari 2007 apabila hujan lebat yang telah berhenti pada akhir 

Disember 2006 kembali semula dengan lebih kuat lagi. Pada masa itu sebanyak 45 

buah kampung terlibat dan lebih banyak kemusnahan berlaku (JPS Kota Marudu, 

2007). 

 

 Setahun kemudian pada bulan Februari, banjir melanda Pitas lagi dan 

melibatkan 81 buah kampung. Kampung yang paling teruk terjejas adalah 

Kampung Kusilad dengan ketinggian air banjir melebihi tiga meter dan jalan utama 

ke Pitas terputus (Utusan Borneo, 2008). Pada awal tahun 2009, banjir paling teruk 

telah melanda Pitas apabila dua gelombang banjir berlaku dalam masa bulan yang 

sama iaitu pada bulan Januari. Banjir berlaku disebabkan oleh hujan lebat beberapa 

hari dan kejadian air pasang besar serta telah mengorbankan seorang mangsa. 

Pembantu Menteri di Jabatan Ketua Menteri, Datuk Nasrun Datu Mansur 

menganggarkan kerugian di Pitas sebanyak RM 21.8 juta (Bernama, 2009). Pada 

Januari 2010, Pitas telah dilanda musibah banjir lagi sehingga jalan utama Pitas 

dinaiki air setinggi satu meter. Penghujung Januari 2011, Pitas sekali dilanda lagi 

banjir. Sejak tahun 2006 hingga sekarang, setiap tahun banjir melanda Pitas malah 

banjir yang berlaku semakin teruk.  

 

Banjir yang berlaku banyak memberi kesan yang tidak baik kepada 

penduduk. Kematian adalah kesan banjir yang sangat tidak baik seperti banjir yang 

berlaku pada tahun 2009 yang telah mengorbankan seorang penduduk di kawasan 

kajian. Kerosakkan harta benda dan kemusnahan tanaman dan ternakan telah 

menyebabkan penduduk mengalami kerugian yang mengambil masa untuk pulih 

seperti sedia kala. Antara kerosakkan harta benda adalah kemusnahan kediaman 

penduduk, kerosakkan kemudahan awam terutamanya jalan raya. Selain itu banjir 

juga telah mengganggu aktiviti sosio-ekonomi penduduk iaitu penduduk tidak dapat 

menjalankan aktiviti harian seperti berniaga, bertani, ke sekolah dan sebagainya.  

Maka kajian mengenai banjir di Pitas perlu dijalankan bagi mengurangkan 

kemusnahan akibat banjir. Antaranya melalui proses pemetaan kawasan yang 

sering dilanda banjir untuk menghasilkan peta bencana banjir  dan menyediakan 

data ramalan banjir serta sistem amaran awal banjir untuk kawasan tersebut bagi 

meminimumkan kerosakkan harta benda selain mengelakkan kehilangan nyawa 

berlaku dan juga memudahkan pihak berkuasa untuk mengenal pasti kawasan 

yang berisiko tinggi dilanda banjir selain membantu menyediakan laluan selamat 

untuk proses pemindahan penduduk sekiranya banjir berlaku. 

 

Jadual 1.1: Ringkasan sejarah banjir di Pitas, Sabah 

Tahun Kawasan banjir Punca banjir 
Mangsa terlibat/ 

kerugian 

1915 
Kampung Kusilad dan 
kawasan hulu Sungai 
Bengkoka 

hujan lebat beberapa 
hari 

tiada laporan 

1926 
Ladang milik warga 
British 

hujan lebat beberapa 
hari 

kerosakan 
bangunan dan 
lampu jalan 

1981 

Pekan Pitas hujan lebat beberapa 
hari 

200 orang mangsa 
dipindahkan dan 
kerugian 
RM368,000 

1988 
Pekan Pitas hujan lebat beberapa 

hari 
500 ekar padi 
(RM368,000) 

2006 
42 buah kampung di 
Pitas 

hujan lebat beberapa 
hari 

250 buah keluarga 
dan kerugian 
hampir RM3juta 

2007 
45 buah kampung di 
Pitas 

hujan lebat beberapa 
hari 

1369 orang mangsa 
dipindahkan 

2008 
81 buah kampung dan 
Pekan Pitas 

hujan lebat beberapa 
hari 

2837 orang mangsa 
dipindahkan 

2009 

32 buah kampung 
(Gelombang I) dan 60  
buah kampung 
(Gelombang II) serta 
Pekan Pitas 

hujan lebat beberapa 
hari dan air pasang 
tinggi 

3657 orang mangsa 
dipindahkan dan 1 
orang terkorban. 
Kerugian anggaran 
RM10 juta 

2010 

6 buah kampung hujan lebat beberapa 
hari 

159 mangsa 
dipindahkan dan 
jalan utama dinaiki 
air 1 meter 

2011 
30 buah kampung hujan lebat beberapa 

hari 
5483 mangsa banjir 

Sumber: Pejabat Daerah Pitas, Jabatan Pengairan dan Saliran Sabah dan 

keratan akhbar terdahulu 

Jadual 1.2:  Senarai kampung di Daerah Pitas yang pernah dilanda 

banjir 

Bil.  Nama kampung Bil.  Nama kampung Bil. Nama kampung 

1 Kg. Andap 18 Kg. Pinapak 35 Kg. Sibaung 

2 Kg. Bambangan Sook 19 Kg. Pitas 36 Kg. Senaja 

3 Kg. Bitulung 20 Kg. Pekan Lama 37 Kg. Sri Gaman 

4 Kg. Kibulu 21 Kg. Perupok 38 Kg. Taka 

5 Kg. Kiambalang 22 Kg. Sinanggip 39 Kg. Sinasak 

6 Kg. Kalipoun 23 Kg. Pandan 40 Kg. Batu 

7 Kg. Nibang 24 Kg. Tutuwoon 41 Kg. Simpangan 

8 Kg. Kobon 25 Kp. Ladap 42 Kg. Kemiri 

9 Kg. Lakos 26 Kg. Kusilad 43 Kg. Sosop 

10 Kg. Mandurian Ulu 27 Kg. Bawang 44 Kg. Sosop Bai 

11 Kg. Mandurian Laut 28 Kg. Berasan 45 Kg. Sapatalang 

12 Kg. Mandamai Bai 29 Kg. Dandun 46 Kg. Kabatasan 

Laut 

13 Kg. Maliau 30 Kg. Dandun Laut 47 Kg. Pauh 

14 Kg. Mangkabusu 31 Kg. Kerasik 48 Kg. Pondoi 

15 Kg. Kabatasan Darat  32 Kg. Kalumpang 49 Kg. Pandan 

Mandamai 

16 Kg. Maliau Pusat 33 Kg. Ranggu   

17 Kg. Tanjung Buangin 34 Kg. Salimpodon 

Darat  

  

Sumber: Laporan banjir semasa, Jabatan Pengairan dan Saliran Kota Marudu,    

Sabah 

Foto 1.1: Banjir di Kampung Taka, Pitas pada 19 Disember 2006. 

Sumber  : Penduduk Kampung Taka 

 

 

Foto 1.2: Banjir di jalan utama Pitas pada tahun 2009. 

Sumber  : Jabatan Kerja Raya Daerah Pitas, Sabah 


